
Abstract: 

Sufism has multiple dimensions ranging from theological and 

ideological to social and ethical. This paper aims to study these various 

dimensions of Sufism. The leading Sufis explained and amalgamated 

all these dimensions in their teachings. We have discussed the 

historical, theoretical, theological, and   socio-ethical dimensions of 

Sufism in this study. The early sources have been consulted for 

collecting basic information while the secondary sources are used for 

analytical assessment. This paper helps to understand the scope of 

Sufism and its multiple dimensions.  

ی تعالیٰ اور ختم تصوف دیگر علوم کی طرح علمی و فکری جہات پر مشتمل ہے۔ نظریاتی تصوف توحید بار

سلسلہ رجال ہے۔  نبوت کا نقیب ہے۔ اس کا تاریخی پہلو سند حدیث کی طرح عصر حاضر سے عہد رسالت تک متصل

نفس اور آفاق میں مسائل ہیں۔ اعلمی اور فکری اعتباری سے وحدت الوجود اور وحدت الشہود شہرہ آفاق کلامی 

ئنس کا طریقہ استدلالی بکھری ہوئی آیات ربانی کے ذریعے حقیقت مطلقہ تک رسائی سائنسی پہلو کی ترجمان ہے۔ سا

سیرت و کردار اور دنیا و  و عملی جب کہ تصوف کا طریقہ کشفی و الہامی ہے تصوف کا سماجی اور معاشرتی پہلو تعمیر

لہیٰ کا حصول ہے مشتمل ہے۔ تصوف کا مقصد عبادت الہی اور خدمت کے زریعے رضائے ا آخرت کی فوزو فلاح پر

یسہ روح ہے۔ دبستان فقہہ کی طرز پر نابغہ
ج ل

ہ

ب

قلب اور  عصر رجال اور عبقری  تصوف کا موضوع تذکیہ نفس، تصفیہ 

ع سے کوشخصیات نے سلاسل کی تدوین کی۔ صوفیہ نے حالت وجد میں زبان سے جاری ہونے والے کلمات 

ط

ث

س

 

 گیا ہے۔ صوفیہ کی موسوم کیا ہے اور صوفیانہ اسرارو رموز کو مخفی رکھنے کے لیے اصطلاحات تصوف کو وضع کیا

و سنت اور صحابہ  تعلیمات، علم، توحید، تقوی، حسن خلق اور خدمت خلق پر مشتمل ہیں۔ تصوف کے مصادر قرآن

پہلو، سائنسی پہلو، علمی  جہات علمی، تاریخی پہلو، نظریاتیزیر نظر عنوان میں تصوف کی و تابعین کے احوال ہیں۔ 

ِوفکری پہلو اور سماجی و معاشرتی پہلو کا تحقیقی جائزہ لیا جائے گا۔

 تاریخی جہت

تصوف دیگر علوم کی طرح ایک تاریخی پہلو بھی رکھتا ہے۔ ناقدین تصوف کے ہاں تصوف کے تاریخی 

وہ ہندوازم اور بدھ مت سے ماخوذ مانتے ہیں۔ جب کہ محققین تصوف ڈانڈے قبل از اسلام میں پائے جاتے ہیں۔ 

کے احوال کا نام ہے صلى الله عليه وسلمِاسے علوم اسلام کی ذیلی شاخ ہی تصور کرتے ہیں۔ صوفیہ کے ہاں تصوف رسول اکرم

صلى الله عليه وسلمِسے متصل ہیں۔ صحابہ کرامؓ کی زندگیاں رسولصلى الله عليه وسلمِیوں تصوف کی تاریخی بنیادیں عہد رسالت مآب

۔ عہد رسالت اور صحابہ کے دور میں تصوف کا نام موجود نہ تھا۔ لیکن تصوف کی روایت کے نقوش کے تابع تھیں

موجود تھی۔ دور تابعین میں حضرت اویس قرنی اور حسن بصری ؓ کے اقوال و اعمال نے تصوف کی صورت گری میں 

 متشکل ہوئیں۔ ابوہاشم اہم اثرات مرقسم کیے۔ اسلامی تصوف کی فکری بنیادیں اور نظریہ سازی دورتبع تابعین میں

“ تصوف اور صوفیہ”پہلی صوفی شخصیت ہیں جس کے نام کے ساتھ صوفی کا لفظ استعمال ہوا۔سید یوسف اپنی کتاب 

۔ِپہلو پر اس طرح روشنی ڈالتے ہیں میں تصوف کے تاریخی

اسی لیے ہمارے لیے یہ واضح ہو گیا کہ تصوف کی واردات اسلام کے ساتھ ہی ہوئی اور اس کی ”

اس کے پہلو ہی میں پرورش ہوئی۔ اس لیے کہ یہ اس کا لازمی جزو ہے یہ اس کا کوئی اضافی پہلو 

نہیں ہے۔ پہلی تین صدیوں کے لوگوں کا حال ہے جن کی بہتری کی گواہی دی جاچکی ہے۔ 

 کے حال کے اور آپ کے صحابہ کی جماعتصلى الله عليه وسلمِصوفی وہ ہوتا ہے جو اپنے حال میں نبی کریم

“۔ہے زیادہ قریب ہوتا

(۱)

 

دین اسلام ایک راہ اعتدال اور وسط دین سے موسوم ہے وہ فکرو عمل میں اعتدال اور خارجی و باطنی 

زندگی میں توازن چاہتا ہے اس کا موضوع نفس انسانی کا باطنی پہلو ہے لیکن زندگی کے خارجی پہلو کو بھی نظر انداز 

تھ ہے جن سے فرد اور معاشرے کی خارجی زندگی تشکیل پہلو کا تعلق اعمال و احکام کے سای نہیں کرتا۔اس ظاہر

ہے۔ جو قرب الہی کی منزل پر فائز کرتا ہے۔تصوف کو “ احسان”پاتی ہے اور باطنی پہلو کا مغز اور لب لباب صفت 

 سے چار ادوار میں تقسیم کیا ہے۔ اس عہد کی خاصیات صوفیہ کیا تھی اور تاریخی جائزے میں صوفیہ کے رتاریخی اعتبا

 ۔تصوارت و نظریات اور خصوصیات کا تذکرہ قلم بند کیا جائے گا

 تصوف کا پہلا دور

تصوف خود عہد رسالت اور صحابہ کرام کے زمانے میں موجود تھا اس وقت نہ تو اس کا یہ نام تھا اور نہ اس 

ِ:کی یہ شکل جو بعد ازاں مرتب ہوئی۔ شاہ ولی اللہ اس دور تصوف کے اعمال بارے لکھتے ہیں

یعنی حاصل تصوف یہ تھا کہ وہ نمازیں پڑھتے تھے۔ ذکرو “احسان”چنانچہ ان بزرگوں کا ”

تلاوت کرتے تھے۔ وضو رکھتے تھے۔ حج کرتے تھے۔صدقہ اور زکوۃ دیتے تھے اور جہاد 

 ۱۲۹  دآبا فیصل یونیورسٹی، کالج گورنمنٹ عربی، و اسلامیہ علوم

کرتے تھے۔ ان میں سے کوئی شخص ایسا نہ تھا جو سر نیچے کیے بحر تفکرات میں غرق نظر آتا۔ یہ 

سے قرب وحضوری کی نسبت اعمال شریعت اور ذکر و اذکار کے سوا کسی اور  بزرگ خدا تعالیٰ

ذریعہ سے حاصل کرنے کی سعی نہ کرتے۔ بے شک ان اہل کمال بزرگوں میں سے جو محقق 

مجید کی تلاوت سے وہ متاثر ہوتے ان کو نماز اور ذکر و اذکار میں نصرت ملتی اور قرآن 

“۔ہوتے

(۲)

 

 تصوف کا دوسرا دور

دور ذوالنون مصری، بایزیدبسطامی اور جنید بغدادی کا تصوف ہے۔ حضرت جنید موجودہ علم دوسرا 

تصوف کے بانی ہیں۔ آپ کا رجحان شرعی پابندی کی طرف زیادہ تھا۔ ان کا علم تصوف قرآن و سنت کا پابند تھا۔ اس 

۔ِللہ رقم طراز ہیںبارے شاہ ولی ا دور میں صوفی کی توجہ خالق حقیقی کی طرف تھی۔ اس دور تصوف کے

سے “ توجہ”کی نسبت اپنے درجہ کمال تک نہیں پہنچی تھی۔ “ توجہ”تصوف کے اس دور میں ”

یہاں مراد نفس کا پوری طرح حقیقت الحقائق یعنی ذات خداوندی کی طرف متوجہ ہونا ہے اور 

فانی چیزوں پر وہ اس طرح کہ نفس اللہ کے رنگ میں کلیۃً رنگا جائے اور وہ دنیا کی عارضی اور 

کی نسبت دوسری چیزوں سے ملی ہوئی “ توجہ”پوری طرح غالب آجائے۔ تصوف کے اس دور 

کو “ توجہ”تھی۔ چنانچہ اس زمانہ میں ان اہل کمال میں سے کوئی شخص ایسا نہ تھا جس نے خاص 

س کا ان معنوں میں اپنا نصب العین بنایا ہو۔ کہ وہ ہمیشہ اسی کی بات کرتا ہو اور اسی طرف ا

“اشارہ ہوتا۔

(۳)

 

 تصوف کا تیسرا دور

یہ دور شیخ ابو سعید بن ابی الخیر اور شیخ ابوالحسن خرقانی کا عہد تصوف ہے اس دور میں عوام تو شرعی 

اوامرواعمال پر ٹھہرے رہے اور خواص نے باطنی احوال و کیفیات کو اپنا نصب العین بنایا اور خواص الخواص نے 

خواص کے تصور جذب کے بارے بیان  للہتک رسائی حاصل کی۔ شاہ ولیا“ جذب”کر  اعمال و احوال سے گزر

ِ:کرتے ہیں

خواص نے باطنی احوال و کیفیات کو اپنا نصب العین بنایا اور جو خواص الخواص تھے انہوں نے ”

ہی کی وجہ سے ان “ جذب”تک رسائی حاصل کی۔ اور اس “ جذب”اعمال و احوال سے گزر کر 

کی نسبت کا راستہ کھل گیا۔ اور اسی سے تعینات کے سب پردے ان کے “ توجہ”کے سامنے 

لیے چاک ہو گے اور انہوں نے اپنی آنکھوں سے دیکھ لیا کہ وہی ذاب سب اشیاء کی قیوم 

“۔ہے

(4)

 تصوف کا چوتھا دور

ئنات، اس یہ زمانہ امام غزالی اور شیخ اکبر ابن عربی کا دور تصوف ہے اس دور میں صدور کائنات، ظہور کا

کے مدارج وتنزلات اور واجب الوجود سے کائنات کس طرح صادر ہوئی ابحاث شروع ہوئیں حقائق تصوف کی ان 

ِ:ابحاث کے بارے شاہ ولی اللہ لکھتے ہیں

یہ لوگ کیفیات و احوال کی منزل سے آگے بڑھ کر حقائق تصوف کی بحث و تدقیق کرنے لگتے ”

کس طرح صادر ہوئی۔ ان بزرگوں نے ظہور وجود کے  ہیں۔ ذات واجب الوجود سے یہ کائنات

مدارج اور تنزلات دریافت کیے اور اس امر کی تحقیق کی کہ واجب الوجود سے سب سے پہلے 

کس چیز کا صدورہوا۔ اور کس طرح یہ صدور عمل میں آیا۔ الغرض یہ اور اس طرح کے 

“۔دوسرے مسائل ان لوگوں کے لیے موضوع بحث بن گے

(5) 

 جہت نظریاتی

 توحید-1

صوفیہ توحید پرکامل یقین رکھتے ہیں۔ ان کے نزدیک اللہ تعالی ایک ہے وحدہ لاشریک ہے ذات، 

صفات، عبادات اور افعال میں کوئی اس کا ثانی نہیں۔ بے نیاز اور غنی ہے اس کا کوئی ہمسر نہیں۔ سید یوسف اپنی 

 :ہیںمیں عقائد صوفیہ کو یوں بیان کرتے “ تصوف اور صوفیہ”کتاب 

اللہ تعالی بالذات موجود ہے۔ صوفیہ نے اس بات پر اتفاق کیا ہے کہ اللہ تعالیٰ واحد ہے اس کا ”

کوئی ثانی نہیں ہے۔ بیوی اور بچے سے پاک ہے۔ بادشاہی کا مالک ہے اس میں اس کا کوئی 

شریک نہیں ہے اس کاصانع ہے اس کے ساتھ اس حوالے سے کوئی مدیر نہیں۔ خود بخود 

 اپنی ایجاد میں کسی کا محتاج نہیں۔بلکہ ہر موجود چیز اپنے وجود میں اس کی محتاج ہے موجود ہے

تمام کائنات اسی کی وجہ سے موجود ہے اللہ تعالیٰ بالذات موجود ہے۔ اس کے وجود کی نہ کوئی 

قائم ہے ابتدا ہے اور نہ ہی اس کی بقاء کی کوئی انتہا ہے بلکہ اس کا وجود مطلق و مستمر ہے خود بخود 

“۔ر ہے کسی جوہر کی وجہ سے نہیںخومختا

(۶)

 

میں یوں “ کتاب اللمع”صوفیہ کے سر خیل جنید بغدادی کے عقیدہ توحید کو ابونصرسراج نے اپنی کتاب 

ِ:رقم کیا ہے

قول حضرت جنید بغدادی( توحید یہ ہے کہ موحد )اللہ تعالی کو ایک جاننے والا( پوری طرح ”)

ساتھ اس کی وحدانیت کا یقین کرتے ہوئے یہ جان لے کہ اس کی  اللہ کے کمال احدیت کے

ذات واحد ہے کہ نہ اسے کسی نے جنم دیا اور نہ اس نے کسی کو جنم دیا اور اس کے علاوہ تمام 

“افراد، امثال، اشباہ اور معبودوں کی مکمل نفی کی ہے۔

(۷)

ِ

، تابعین اور تبع تابعین کے عقائد پر تصوف کا نظریاتی پہلو توحید سے سرشار ہے صوفیہ کے عقائد صحابہ

 معاات”مبنی ہیں۔ شاہ ولی اللہ نے 
ہ

ِ:کو اپنے الفاظ میں یوں بیان کیا میں اس حقیقت“ 

اسی طرح یہ سب بزرگ اس امر پر بھی متفق ہیں کہ سالک راہ طریقت کا سب سے پہلا کام یہ ”

اسے صحابہ، تابعین اور  ہونا چاہیے کہ وہ اپنے عقائد کو درست کرے۔ چنانچہ اس ضمن میں

سلف صالحین کے عقائد کو اپنے لیے مشعل راہ بنانا چاہیے۔ عقائد کو درست کرنے کے بعد اس 

“۔رکان کو بجالائے۔ گناہوں سے بچےکے لیے ضروری ہے کہ وہ اسلام کے جملہ ا

(8)

 

 نبوت و رسالت-2

س سے ختم نبوت کا نے اپنی زبان اقدصلى الله عليه وسلمِپر نبوت کی تکمیل فرمادی۔ آپصلى الله عليه وسلمِاللہ تعالی نے آپ

ِ:نے فرمایاصلى الله عليه وسلمِاعلان فرمایا۔ حضرت انس بن مالک روایت کرتے ہیں۔ رسول اللہ

ŕƮɗɫü ľȚȼȁ øɞȣå ɬɃ ȆȼȴɈɗÛ Țɇ ÝɞȂˬɏÛü ȄɏƺȣȞɏÛ úÛŔ(۹) 
ِ رسول ہو گا اور نہ کوئی نبی۔ترجمہ:سلسلہ نبوت و رسالت منقطع ہو چکا ہے سو میرے بعد نہ کوئی

صوفیہ ختم نبوت پر بھی پختہ یقین رکھتے ہیں۔ صوفیہ کے سرخیل ابن عربی نے توحید باری تعالی کے ساتھ 

تشریعی اورغیر تشریعی ہر قسم کے نبی کی آمد کو ممنوع قرار دیا ہے۔ انہوں نے واشگاف الفاظ میں لکھا کہ اب ظلی و 

ِ :ضاحت یوں کرتے ہیںختم نبوت کی و بروزی کسی قسم کی نبوت کا اجراء نہیں ہو سکتا۔ فصوص الحکم میں عقیدہ

نبوت تشریعی و رسالت بمعنی صاحب وحی و احکام وصاحب اوامرو نواھی، وہ منقطع ہے محمد ”

پر ختم ہو گئی ہے۔ آپ کے بعد کوئی نبی نہیں۔ نہ نبی اولوالعزم )اور نہ( صلى الله عليه وسلمِرسول اللہ

علیہ صاحب شریعت مستقل، جیسے موسی علیہ السلام، نہ نبی تابع صاحب شریعت جیسے عیسیٰ 

“۔السلام، تابع موسیٰ، اب کوئی بالاستقلال صاحب شریعت نہ آئے گا

(۱۰)

ِ

ِ:ابن عربی نے فتوحات مکیہ میں عقیدہ ختم نبوت کا یوں تحفظ کیا ہے

سے ثابت ہے کہ آپ نے فرمایا، کہ نبوت اور رسالت کا سلسلہ ختم ہو گیا صلى الله عليه وسلمِآنحضور ”

و رسالت کا دورانیہ اپنے آخر کو پہنچ گیا ہے  ہے۔ میرے بعد کوئی رسول ہے اور نہ نبی یعنی نبوت

)الی آخر الحدیث( یہ حدیث ان چیزوں میں بہت ہی سخت ہے جس کی تلخی اولیائے کرام نے 

“چکھی ہے۔

(۱۱) 

 سائنسی جہت

تصوف دیگر علوم کی طرح سائنسی جہت سے بھی مالا مال ہے سائنسی علم میں حقیقت کی تلاش اور 

کہ تصوف میں بھی حقیقت کی تلاش کی جاتی ہے۔ سائنس کا انحصار منطق اور تجربات پر دریافت کی جاتی ہے جب 

ہے جب کہ تصوف کا انحصار وجدان اور الہام پر ہے۔ دہائیوں کی جدوجہد کے بعد سائنس دان اپنے نظریات کی 

ہیں جس سے فطرت  بناء پر انکشاف اور ایجادات کا اظہار کرتے ہیں۔ صوفیہ ایک ایسی حقیقت کو بے نقاب کرتے

اور اشہاد کے باہمی ربط کا علم ہوتا ہے۔ صوفیہ تفکر، تدبر، روحانی اعمال اور مراقبہ کے ذریعے حقیقت مطلقہ تک 

رسائی کی کوشش کرتے ہیں۔ مذہبی واردات کا دوسرا نام روحانی سائنس ہے۔ڈاکٹر ایچ جے کریم بخش تصوف اور 

ِ:باہمی ربط کو یوں بیان کرتے ہیں سائنس کے

صوفیہ کرام اور سائنس دانوں کو حقیقت کی ہی تلاش ہے لیکن ان دونوں مکاتب فکر کا طریقہ ”

کار ایک دوسرے سے مختلف ہے۔ سائنس کو اس تلاش میں تیز ترین مشاہداتی اور تجرباتی 

ذرائع کی مدد حاصل ہے جب کہ تصوف اشیاء کے مغز تک فوری رسائی حاصل کر کے ایک 

 نقاب کرتا ہے۔ جس سے فطرت، تخلیق اور اشیاء کے باہمی ربط کا پتہ متوازن حقیقت کو بے

“۔چلتا ہے

(۱۲) 

تصوف اور سائنس دونوں کا مقصد اشیاء کی حقیقت کا ادراک اور انکشاف ہے پہلے ذریعے کا نام کشف، 

مولانا  وجدان جب کہ دوسرے ذریعے کا نام عمل و استدلال ہے دونوں میں مدعاو مقصود حقیقت تک رسائی ہے۔

 :شہاب الدین ندوی نے تصوف کے سائنسی پہلو کو یوں بیان کیا ہے

سائنس اور تصوف کی منزل اپنی اصل غرض و غایت کے اعتبار سے ایک ہے مگر طریقے جدا ”

جدا ہیں۔ وہ شہود جو تصوف کے ذریعے حاصل ہوتا ہے اور وہ شہود جو سائنس کے ذریعے 

اشتراک ہونے کے باوجودایک بنیادی فرق یہ ہے کہ حاصل ہوتا ہے ان دونوں میں مقصد کا 

پہلا کشفی و اشراقی ہے جب کہ دوسرا علمی و استدلالی البتہ دونوں وجدانی ضرور ہیں اور محنت بھی 

“ دونوں میں خوب کرنی پڑتی ہے۔

(۱۳)

ِ

ِ:سائنسی پہلو پر یوں گفتگو کی ہے حضرت شاہ ولی اللہ نے علم تصوف کے

سال سے اس عالم کے حقائق کے انکشافات کے سلسلہ میں جو کوشش  انسانیت ہزار ہا ہزار”

کرتی چلی آرہی ہے علم تصوف ہمیں ان سے متعارف کراتا ہے۔ اس میں شک نہیں کہ انسان 

کی لامحدود قوتیں عالم آفاق کے بجائے جب صرف نفس انسانی کو اپنی تحقیق و تسخیر کا مرکز 

 کے وہ وہ حقائق منکشف ہوتے ہیں کہ ان کی وسعتوں بناتی ہیں تو اس کی وجہ سے اس پر زندگی

“ اور گہرائیوں کا کوئی اندازہ نہیں کر سکتا۔

(۱4)

 

 علمی و فکری جہت

جب مسلمانوں کی حکومت دور دراز علاقوں تک پھیل گئی اور اسلام میں ملوکیت کا آغاز ہوا تو مسلمانوں 

ور دوسرا زہادو عباد صوفیہ کا طبقہ، ابتدائے اسلام میں فقروجہاد میں خود بخود دو گروہ بن گئے۔ ایک برسراقتدار طبقہ ا

یک جا تھے۔ مگر دورملوکیت میں جہاد کی جگہ دنیاوی رنگینوں نے لے لی اور فقرعبادو زہاد کے حصے میں آیا۔ وہ گوشہ 

 ہر ممکن کوشش نشین ہو کر عبادت الہی میں مصروف ہو گئے۔ ان صوفیہ نے اپنے محدود دائرہ میں اصلاح معاشرہ کی

کی اور کئی مکاتب فکر کی بنیاد رکھی۔حسن بصری نے مثبت رویے کے طور پر عزلت نشینی کا تصور پیش کیا ان کے بعد 

رابعہ بصری کے عہد میں مسلم سلطنت کی سیاسی و جغرافیائی حدود نے یورپ اور علم نے یونانی فلسفہ سے ربط پیدا کیا۔ 

نوعیت کا تھا۔ تاہم وحدۃ الوجودی فکر کے ابتدائی نقوش اس عہد میں نمودار ہونا لیکن یہ تعلق ابتدائی اور خام 

شروع ہو گئے جس کے آثار ذوالنون مصری کے یہاں محسوس کیے جا سکتے ہیں۔ بایزیدبسطامی نے مروجہ متصوفانہ 

افکار کو مربوط ڈھانچے میں  افکار کو مربوط ڈھانچے میں منتقل کرنے میں اہم کردار ادا کیا۔ جنید بغدادی نے متصوفانہ

ڈھال کر تصوف میں معرفت الہی کا تصور پیش کیا۔ جنید بغدادی کے عہد میں بھی اہل ظاہر اور اہل باطن کے 

کی “ کامل فنائے ذات”درمیان مباحث و اختلافات کا آغاز ہو گیا۔ حسین بن منصور نے وحدۃ الوجود کے نظریے کو 

 کر سولی چڑھ گے۔ ابوبکر شبلی نے بھی وحدۃ الوجودی فکر کو آگے بڑھایا۔ تاہم اس اس منزل پر پہنچایا کہ اناالحق کہہ

وقت تک صوفیہ کی اکثریت اسلامی قوانین کی سادگی اور شریعت کو اس کے اصلی معنی میں تسلیم کر رہی تھی۔ 

مباحث علم اور تبلیغ دین  دورمتاخرین میں حضرت ابوالحسن سید علی ہجویری کا شمار ان صوفیہ میں ہوتا ہے جنہوں نے

 دو پہلوؤں سے شہرت پائی۔

امام غزالی کا شمار اہم اسلامی حکماء میں ہوتا ہے اپنے اعمال اور افکارکی بدولت وہ صوفی فلسفی کہلانے کے 

زیادہ حقدار ہیں۔ انہوں نے تصوف اور عہد حاضر میں مخاصمت کی فضا کو معتدل اور متوازن بنا کر تصوف کو ایک 

قوت میں ڈھالنے کی کوشش کی۔محی الدین ابن عربی اسلامی تصوف کی ایک ممتاز شخصیت ہیں۔ انہوں  متحرک

نے وحدت الوجودی فکر کو پایہ تکمیل تک پہنچایایہ فکران کی طرف منسوب ہوگئی۔ ابن عربی نے از منہ بعد کی 

بچانہیں پایا۔مولانا روم نے ساری تصوف کی روایت پر گہرے اثرات چھوڑے۔ اور کوئی بھی صوفی ان سے دامن 

تک  ۱4۰۰سے ۱۱۰۰میں بیان کیا ہے۔“ مثنوی مولاناروم”ابن عربی کے تشکیلی نظام کو اپنی شہرہ آفاق تخلیق 

اسلامی تصوف ایک بین الاقوامی تحریک کے طور پر اپنا وجود قائم کرنے میں کامیاب ہوا۔ پروفیسر محمد حسن نے 

“ دہلی میں اردو شاعری کا تہذیبی و فکری پس منظر” نتیجہ قرار دیا۔ اپنی کتاب تصوف کی ابتداء کو فکری تقاضوں کا

 :میں لکھتے ہیں

تصوف کی ابتداسیاسی، سماجی اور فکری تقاضوں کا نتیجہ تھی۔ پہلی صدی ہجری تک تصوف کا ”

“اصلاحی مسلک واضح اور معین نہیں ہوا تھا۔

(۱5)

ِ

نوں میں عقلیت کا سیلاب آیا جس میں مسلمانوں کے یونانی علوم و فلسفہ کی ترویج کے باعث مسلما

نظریات میں تنقیدی فکر نمودار ہوئی۔ مسلمانوں کی دینی زندگی کے ہر گوشے میں عقلیت کے اثرات نمودار 

ہوئے۔ ذات و صفات خداوندی، دوزخ، جنت، معجزات، خلق قرآن کو عقل کی کسوٹی پر پرکھا گیا۔عقل کے مضر 

کے لیے صوفیہ نے عشق کی راہ اختیار کی۔ڈاکٹر رضاحیدر صوفیہ کے فلسفہ عشق کو بیان کرتے اثرات کو دور کرنے 

ِ: ہیںہوئے لکھتے

صوفیہ کا وہ طبقہ جوان حالات میں پیدا ہوا تھا وہ عقلیت سے بے زار تھا۔ اس دور کے صوفیہ ”

 کے نے عقلیت کے خلاف آواز اٹھائی اور عشق پر زور دیا کیو ں کہ ان کے مطابق عقلیت

سموم اثرات کو عشق ہی دور کرسکتا ہے۔ چناں چہ ان بزرگوں نے عشق سے عقلیت کا مقابلہ 

“۔کا پتہ چل سکتا ہےکیا اور بتا یا کہ عشق ہی سے منزل مقصود 

(۱۶)

 

ان معروضات سے ظاہر ہوتا ہے کہ معروف کرخی کا استغراقی طرز عمل ہو یا سری سقطی کا نظریہ 

ت الوجودی فکر کا ترجمان ہوا۔ ذوالنون مصری کا حال و مقام کا تصور ہو یا جنید بغدادی اور ابو توحید، جوازاں بعد وحد

سعید خراز کا نظریہ فناو بقا یہ سبھی عوامل یونانی عقلیت پسندی کے سیلاب کے سامنے اپنے روحانی نظریہ کے تحفظ 

ِکے اقدامات نظر آتے ہیں۔

 سماجی، معاشرتی جہت

 ردی، بے لوث خدمت اور سماجی امتیازات اور نفرت کا خاتمہ ہے۔  تصوف کا سماجی پہلو
 
انسانی محبت، ہ

تصوف ایسی طرز زندگی کا پیغام دیتی ہے جس میں نسل انسانی کی فلاح و بہبود کے لیے ہر شے سے بے نیازی مقصود 

لدین چشتیؒ نے ہندوستان ہے۔ صوفی کی طبیعت میں رقت اور گداز، مسکنت اور فقر کا مادہ ہوتا ہے۔ خواجہ معین ا

کی غیر مساواتی تقسیم پر ضرب کاری لگائی۔ اس کے برعکس اسلام کا نظام مساوات پیش کیا۔ خواجہ اجمیر کی تعلیمات 

کا مطالعہ کرنے سے یہ بات نمایاں ہوتی ہے کہ آپ نے مادیت کی بجائے اسلام کا روحانی نظام رائج کیا۔ خواہشات 

کیہ نفس اور اخلاقی عظمت کو معیار ٹھہرایا، ذات پات کی تفریق پر ضرب کاری لگائی۔ نفس پر قابو پانے کے لیے تذ

برصغیر میں اشاعت اسلام آپ اور آپ کے تربیت یافتہ اصحاب کا کارنامہ ہے۔ آپ نے ان کے طبقاتی نظام کے 

ِ:کی نوید یوں بیان کیجی انقلاب خلاف آوا ز بلند کی۔ قاضی جاویدنے خواجہ اجمیر کی تعلیمات کے اثرات سے سما

اجمیر کے بہت سے باشندے آپ کی شخصیت اور تعلیمات سے متاثر ہو کر مسلمان ہو گئے۔ ”

سماجی طبقہ بندیوں کے بوجھ تلے دبے ہوئے لوگوں کے لیے خواجہ معین الدین چشتی کی سادہ 

ور محبت اور انسان دوست تعلیم پر کشش ہی ہوتی تھی خواجہ معین الدین چشتی انسان دوستی ا

کے مسلک کا پرچار کرنے والے تھے۔ ان کے نزدیک خدائی تخلیق کے منصوبے کے پس پردہ 

“محبت کا بے پناہ جذبہ کارفرما ہے۔ خدا نے انسان کی تخلیق عبودیت کے لیے کی ہے۔

(۱۷)

 

برصغیر میں صوفیہ نے اشاعت اسلام کے ساتھ ساتھ لوگوں کی معاشرتی برائیوں کے خاتمے کے لیے 

ِ:کردار ادا کیا۔ اوراصلاح عقائد کے فریضے کو ادا کیا۔ صفدر حیات صفدر لکھتے ہیںبھی 

دور مغلیہ کی ابتداء سے آخر تک بیشتر بزرگ ایسے گزرے جنہوں نے ہندوؤں کو مسلمان ”

بنانے کے علاوہ اشاعت اسلام کے لیے مسلمانوں کے عقائد کی بھی اصلاح کی۔حضرت مجدد 

ث دہلوی نے نہ صرف ہندوں میں اشاعت اسلام کے فرائض الف ثانی،شیخ عبدالحق محد

 بلکہ مسلمانوں میں غلط راہ پانے والے عقائد کی اصلاح کا فر

ئ

یضہ بھی انجام سرانجام دیس

“۔دیا

(۱8)

ِ

میں اویس قرنیؓ کی عبادت کے حال “ اسلامی تصوف اور اقبال”ڈاکٹر ابو سعید نور الدین نے اپنی کتاب 

 :کویوں بیان کیا

ہمیشہ ذکر خداوندی میں مصروف رہا کرتے تھے اور صحیح معنی میں فقر کے حامل تھے موت وہ ”

کی یاد میں لرزاں رہتے،قوت روحانی اس درجہ کی تھی کہ دوسروں کو جانے بغیر پہچان لیتے 

“۔تھے

(۱۹)

 

 خواجہ معین الدین چشتیؒ نے عبادت کا مقصد خدمت خلق کو قرار دیا، ان کی تعلیمات مظلوموں کی

ِ:حمایت سے وابستہ ہے۔ قاضی جاوید خدمت کے حوالے سے ان کی تعلیمات کو بیان کرتے ہیں

خواجہ معین الدین چشتی کے نزدیک خدا سے محبت کا اولین نتیجہ سماجی امتیازات، نفرت ”

مقصد  ی اات سے ماورا ہونے کی صورت میں ظاہر ہوتا ہے۔ ان کے نزدیک عبادت کا 
عص

ہ

ت
اور

 ردری اور بے لوث  مذہب کی ظاہری رسوم
 
کی پابندی نہیں بلکہ بنی نوع انسان سے محبت، ہ

“۔محبت اور خدمت ہے۔ عبادت مظلوموں کی حمایت سے عبارت ہے

(۲۰)ِ

کے عملی نمونہ کو یوں “ خدمت خلق”میں فرید الدین گنج شکر کے “ بزم صوفیہ”سید صباح الدین نے 

ِ:بیان کیا

عبادت و ریاضت کے بعد صرف خلق اللہ کی خدمت ہی کی فکر زیادہ رکھتے، کوئی بیمارہوتا تو ”

اس کے لیے دعا فرماتے، زن و شوہر ایک دوسرے سے بچھڑ جاتے تو دونوں کو اپنی کوشش سے 

پھر ملا دیتے۔ کوئی سرکاری عہدہ دار ظلم کرتا تو اس کو ظلم کرنے سے منع کرتے۔ بے قصوروں 



ِ شعبہ ،۹۱ شمارہ تحقیق، ضیائے 
 
 ۱۳۶  دآبا فیصل یونیورسٹی، کالج گورنمنٹ عربی، و اسلامیہ علوم

سے بچاتے۔ کوئی فسق وفجور میں مبتلا ہوتا تو اس کو صحیح راستہ پر لگاتے۔ اس کے اخلاق کو کو سزا 

“ ۔درست کرنے کی کوشش کرتے

(۲۱)

ِ

ِتجزیہ

تاریخی جہت سے تصوف کی بنیادیں عہد رسالت سے مربوط اور  محققین کی تحقیقی آراء سے عیاں ہوا کہ

قرون ثلاثہ کے بہترین لوگوں کے احوال ہیں۔ اور تصوف کے ادوار اربعہ احسان، توجہ ، جذب اور حقائق تصوف 

سےموسوم ہیں۔ سائنسی جہت سے تصوف آفاق کی بجائے انفس کو اپنی تحقیق و جستجو کا مرکز بنا کر حقائق منکشف 

ہے۔ عقلیت کی تنقیدی فکر کی بجائے عشق کا راستہ اختیار کرتی ہے۔ اور سماجی جہت سے امتیازات اور نفرت کی  کرتی

بجائے محبت اور خدمت خلق کی آبیاری کرتی ہے۔ دیگر علوم و فنون کی طرح تصوف نے نابغہ عصر شخصیات کو جنم 

و تمدن پر اسلامی اثرات مرتب کیے۔ تصوف کی دیا جن کے افکارو نظریات نے فکر انسانی اور معاشرتی تہذیب 

نظریاتی اور عملی دونوں جہات تطہیر معاشرت میں کردار ادا کرتی ہیں۔ تصوف کی جہات علمی، تاریخی، نظریاتی، 

ِسائنسی، علمی و فکری اور سماجی و معاشرتی تصوف کو بطور علم عیاں کرتی ہیں۔

 

 جات و حواشی حوالہ

ِ

 ۳۷، ص۲۰۱4صوفیہ،پورب اکادمی، اسلام آباد، سن اشاعت سید، یوسف، تصوف اورِ۔۱

 معاات، سندھ ساگر اکادمی، لاہور، سن اشاعتِ ۔۲
ہ

 معاات،صِ ۔8
ہ

ِ شعبہ ،۹۱ شمارہ تحقیق، ضیائے 
 
 ۱۳۷  دآبا فیصل یونیورسٹی، کالج گورنمنٹ عربی، و اسلامیہ علوم

 4۳-۳4۲ص

ث

س

 ی ل
ی

ِ


